GEOLOGIA INTERESDUN LEKUEN INBENTARIOA
EUSKAL AUTONOMIA ERKIDEGOAN

GIL 147 Mutiloako domoko
meatzegunea (Troya meatzea)

Kokapena

* Koordenatu geografikoak:
Lat.: 43°02" 27,4 N
Long.: 2°17" 18,20" W

* UTM koordenatuak:
X: 557.958,00 m
Y: 4.765.602,00 m

Nola iritsi

Troyako meatzea (1. irudia) Mutiloa eta Gabiria udalerrien artean dago.

Troyako meatzera Ormaiztegitik joan daiteke, SW norabidea hartuta, GI-3540 errepidetik
(Gabirialde Kalea). 1 km egin ondoren, ezkerretara joko dugu (Ugarana auzora), eta mea-
tzearen instalazioetara eramaten duen bidea hartuko dugu; beste km bat egin ondoren,

hondakindegietara iritsiko gara, edo, 2 km eginda, lohi-putzu eta instalazioetara.

Egokituta dagoen aldera iristeko, Mutiloa herritik joan daiteke edo Zeraindik, meatze-
barrutiko argibideei jarraituz.

(TROYA MEATZEA)

Mineralak erauzteko guneko aztarnak.

GlLaren deskribapen laburra

Mutiloa-Zerain konplexu polimetalikoa Mutiloako domoaren inguruan eratutako gorputz
mineralek osatzen dute, zeinek Aptiarreko plataforma karbonatatuko unitate bat baitute
ostalari gisa. Mutiloako domoak, bere garapen zinematikoaren bidez eta faila perirradial
sakonen ekintzaren bidez, aukera eman zuen, zenbait fasetan, fluido mineralizatzaileak
gora igo zitezen; batzuetan, gainazaleraino iritsi ziren, eta sakonera txikiko itsaso bateko
plataforma karbonatatu baten sabaiko ildoetan era sedimentarioan ezarri ziren, eta, zen-
baitetan, filoi polimetalikoetan kokatu ziren. Bi mekanismoek, ondoren, kareharri-ma-
sa zabaletako metasomatismo handia eragin zuten, eta masa horiek birkristalizazioko
dolomia eta siderita bilakatu ziren. Ezagutzen den gorputz nagusia Troyako hobia da,
3,5 milioi tona sulfuro polimetalikoz osatua: burdin sulfuroak dira nagusi (pirita-markasi-
ta-kalkopirita), eta zink sulfuroen eduki handia du; horrek eragin zuen Troyako meatzea
ustiatzea (1986-1993). Mineral sekundario moduan, galena, barita eta zilar sulfuroak
ditu. Hobi hori 200-300 m-ko sakoneran dago, eta geometria subhorizontala du; gehie-
nez 400 m zabal da, etaia 2.000 m luze. Hiru eta hamabost metro arteko lodiera du. Mu-
tiloako domotik iparraldera dago. Troyako meatzea ganbera eta pilare bidez ustiatu zen;
hala, % 75-78 berreskuratu ahal izan zen. Minerala uhal garraiatzaile bidez ateratzen
zen meatzetik ikuztegira. Han, flotazio-gelaxka bidez, metalak banantzen ziren. Ustia-
tzailea EXMINESA izan zen, Kanadako COMINCO LMTED enpresaren filiala Espainian.

Domotik hegoaldera, kareharri urriago batzuetan errotuta, mineralizazioak nagusiki fi-

loi-motakoak dira, baina gainazalean gertatu dira. Hori dela eta, antzinatik, tokiko mea-
tzeak sortu dira, eta, zenbait aldi historikotan, filoiak ustiatu dituzte berunaren, burdina-

Galeria nagusiaren sarrera, Jurasikoko kareharrietan zulatua.

ren (batez ere), zilarraren eta baritaren bila. “Zerain konplexuaren” inguruko ustiapenak
aire zabalekoak zein lurpekoak izan dira, eta horrek aspaldiko indusketa-sare bihurri bat
sortu du, bai eta industria-egiturak ere (labeak, ikuztegia, garraiorako burdinbidea, ka-
bleak...).

Meatze hau izan zen Euskadin aurkitutako zuten azken hobi “garrantzitsua”. 1972an
aurkitu zuten meatzea, eta EXMINESAk kudeatu zuen; 1986etik 1993 arte ustiatu zen.

Behatzeko punturik onena

Meatze-instalazioak ezagutzeko prestatutako bidezidorra.
Erlazionatutako GlLak

» Geografikoki: Ez dago.
 Gaiari dagokionez: GIL 145, GIL 148.

Mutiloako meatze-ibilbidearen panela.

Troyako meatzearen inguruko eskema geologiko xehea (Fernandez-Martinez Velasco, 1996).

GlL-aren balorazioa

Hidrogeologikoa

Tektoniko/Estrukturala

Estratigrafikoa

Paleontologikoa

Petrologikoa
Mineral-hobiak o

Beste batzuk

Interes ekonomikoa (erauzketa) Iraganean ® | Potentziala | Martxan

Interes kulturala:

Oharrak: | Gaur egun, publiko orokorraren bisitetarako egokituta dago.

